
Ahozkoa: Géneketxie / Géneko

Lehen aipatutako Abeletxe (Ikus Abeletxe)
baserriaren ondoan kokatzen den baserria da
honako hau. XVIII. mende erdiko Bizkaiko su-
erroldan dugu honen berri lehenengoz, hots,
Ganecoechea (1745). Hortik aurrera, 1a aldaketa-
rik gabe forma berdina errepikatuko da behin
eta berriz, eta Ganecoechea (1825, PE/1825) eta
Ganeco Echea (1905, BUA, 40. or.) ditugu horren
isla. Baserri-taberna hau berriztarren artean
Ganeketxie edo Gdneko moduan da ezaguna, ho-
riek izanik ahozko formarik erabilienak.

XVIII. mendeko baserria dugu, oraintsu be-
rriztatua. Bi isurkiko teilatuaren azpian, solairu
bi eta ganbara dituen etxea daukagu. Lehena-

... la caseria ristica titulada
Ganecoechea... situada en la
cofradia o barriada de San
Lorenzo jurisdiccion de la Anter-
glesia de Berriz, que comprende
con su accesoria cincuenta y sets
estados cuadrados superficiales
de planta solar, equivalen-

tes a doscientos trece metros
cuadrados y la que se compone
de piso bajo, alto y desban, con

sus correspondientes cuadras,
divisiones y habitaciones...”

DJE, 17226 or. (1866)

Berriz lruditan / J.A. Ramos

gotik ere hedatuta zegoen eskemaren arabera
antolatu zuten fatxada nagusia, hau da, hiru
gorputzetan. Beheko solairuaren erdian, atar-
tea dauka, egurrezko dintela zuena, eta alboe-
tan, harlangaitzezko hormekin burututa beste
bi gorputz ditu, harlanduzko leiho bana dauka-
tenak.

Harlanduzkoak dira ere etxearen kantalak,
sarrl izaten den moduan. Goiko pisuak, ostera,
egurrezko egitura erabilita burutu zituzten, lei-
hoak tarteko, eta hormak luzituta eta pintatuta
daude. Nabarmenena erdian duen balkoiari
ezarritako hormigoizko zorua dugu.

Aparteko azalpenik behar ez duen etxe izena goiko aldean dagoen etxea izendatzen baitu.



